
Apakah kegunaan
Cetirizine
Pharmaniaga Cetirizine boleh
digunakan:

- untuk melegakan simptom demam
alahan pernafasan (rinitis alahan
bermusim) dan alahan seperti alahan
terhadap habuk dan haiwan
kesayangan (rinitis alahan malar),
seperti bersin, gatal-gatal, hidung
berair dan tersumbat, mata merah

dan berair.

- untuk melegakan bengkak,
kemerahan dan gatal pada kulit
(simptom urtikaria idiopatik

kronik, yang juga diketahui

sebagai ruam netel kronik).

Pharmaniaga

Bagaimana Pharmaniaga Cetirizine
berfungsi

Ubat ini berfungsi dengan cara
menghalang kesan bahan yang
bernama histamin yang dihasilkan

di dalam tubuh. Histamin boleh
mengakibatkan gatal-gatal, bersin,
hidung berair dan mata berair.

Dalam sesetengah kes, bahan ini

boleh mengakibatkan saluran

udara ke paru-paru tertutup,
dengan itu menyukarkan
pernafasan.

Sebelum mengambil Pharmaniaga
Cetirizine

Bila tidak boleh mengambil

Jangan ambil Pharmaniaga Cetirizine:
e sekiranya anda diketahui alah
(hipersensitif) terhadap bahan aktif
Pharmaniaga Cetirizine atau sebarang
ramuan lain yang terkandung dalam
ubat ini.

e sekiranya anda diketahui alah
(hipersensitif) kepada hydroxyzine
(berkait rapat dengan bahan aktif ubat
lain).

-Sebelum mula mengambil
Dapatkan nasihat daripada doktor

anda atau ahli farmasi sebelum
mengambil ubat anda.

Dapatkan nasihat daripada doktor
anda atau ahli farmasi sebelum
mengambil ubat ini sekiranya anda
hamil atau menyusui bayi.

-Jika mengambil ubat-ubat lain
Sila beritahu doktor anda atau ahli
farmasi jika anda mengambil atau
baru-baru ini mengambil sebarang
ubat lain termasuk ubat yang
diperolehi tanpa preskripsi.
Pemberian serentak theophylline
dan cetirizine boleh mengurangkan
penyingkiran cetirizine daripada
badan, dengan itu boleh
mengakibatkan kemungkinan
berlaku ketoksikan cetirizine.
Makanan didapati tidak
menjejaskan penyerapan cetirizine
dengan ketara. Begitu juga dengan
pengambilan sebarang
antihistamin, anda disyorkan agar
mengelakkan daripada meminum
arak semasa mengambil ubat ini.

Cara mengambil
Cetirizine

Berapa banyak perlu diambil

Garis panduan ini harus dipatuhi
melainkan doktor anda

memberikan arahan berbeza kepada
anda mengenai cara pengambilan
Pharmaniaga Cetirizine.

Sila ikut semua arahan ini, jika tidak
Pharmaniaga Cetirizine mungkin
tidak memberikan kesan
sepenuhnya

Pharmaniaga

Pharmaniaga Cetirizine Tablet 10
mg
Dewasa:1 tablet sekali sehari.

Pharmaniaga Cetirizine Oral
Solution 0.1% w/v

Kanak-kanak berusia 6 tahun ke
atas: 10mL, sama ada 5mL dua kali
sehari atau 10mL sekali sehari.

Sekiranya anda merasakan bahawa
kesan ubat Pharmaniaga Cetirizine
tidak begitu mujarab atau pun terlalu
kuat, sila rujuk kepada doktor anda.

Bila perlu diambil

Ubat ini harus diambil sekali sahaja
dalam setiap 24 jam. Kekalkan
pengambilan setiap dos yang
berikutnya pada waktu yang sama
dengan dos pertama yang diambil.
Doktor anda boleh mengubah aturan
pengambilan dos menurut keadaan
kesihatan anda. Sila ikut nasihat
doktor anda.

Berapa lama perlu diambil
Dos yang ditetapkan amat

bergantung pada indikasi penyakit
yang anda alami. Sila ikut nasihat
doktor anda dan kekalkan
pengambilan mengikut panduan
dos seperti yang disarankan oleh
doktor. Jangan hentikan
pengambilan Pharmaniaga
Cetirizine tanpa merujuk kepada

doktor anda.

-Jika terlupa mengambil
Sekiranya anda terlupa mengambil
Pharmaniaga Cetirizine, makan
ubat tersebut sesegera yang boleh.
Ambil dos anda yang berikutnya
pada masa yang betul. Jangan
ambil dos berganda sebagai ganti
dos yang anda terlupa ambil.

-Jika mengambil berlebihan (terlebih
dos)

Sekiranya anda fikir bahawa anda
terlebin  ambil dos Pharmaniaga
Cetirizine, sila maklumkan kepada
doktor anda. Doktor anda akan
memutuskan langkah-langkah yang
perlu diambil, jika ada. Setelah
terlebih ambil ubat, anda mungkin
berasa kegelisahan dan mengalami
kerengsaan pada peringkat awalnya,
kemudian diikuti oleh rasa
mengantuk. Penawar yang khusus
bagi cetirizine belum lagi diketahui.
Rawatan yang diberikan mengikut
simptom dan sebagai sokongan sahaja.

Semasa menggunakan
Pharmaniaga Cetirizine
Perkara yang perlu dilakukan

Dapatkan nasihat daripada doktor
anda sebelum pengambilan sebarang
ubat. Sebagaimana juga dengan ubat
lain, penggunaan Pharmaniaga
Cetirizine harus dielakkan oleh wanita
hamil. Penggunaan ubat secara tidak
sengaja oleh wanita hamil tidak
seharusnya memberi sebarang kesan
buruk kepada janin. Namun begitu,
pemberian ubat ini harus dihentikan.

Perkara yang tidak boleh
dilakukan

Anda tidak sepatutnya mengambil
Pharmaniaga Cetirizine semasa
menyusui bayi kerana cetirizine
boleh meresap masuk ke dalam
susu badan.

-Perkara yang perlu diawasi
Sekiranya anda berhasrat untuk

memandu, mengendalikan mesin
atau melakukan tugas lain yang
memerlukan perhatian penuh, anda
tidak harus mengambil lebih
daripada dos yang disarankan dan
anda harus mengawasi dengan
teliti tindak balas tubuh anda
terhadap ubat tersebut.

Sekiranya anda pesakit yang

sensitif, anda akan dapati bahawa
penggunaan serentak arak atau

agen  penenang  depresi  boleh
menjejaskan lagi perhatian anda dan
keupayaan anda untuk bertindak

balas.

Kesan-kesan sampingan
Sebagaimana ubat-ubatan lain,
Pharmaniaga Cetirizine boleh
menyebabkan kesan sampingan
walaupun tidak pada semua orang.
Pernah dilaporkan berlaku kesan
sampingan ringan dan sementara
seperti sakit kepala, pening,
mengantuk, fikiran terganggu, mulut
kering dan ketidakselesaan
gastrousus. Keadaan seperti khayal
setelah pengambilan Pharmaniaga
Cetirizine juga pernah dilaporkan
berlaku.

Sekiranya anda fikir anda
mengalami sebarang kesan
sampingan yang tidak disebutkan
dalam risalah ini, sila maklumkan
kepada doktor anda atau ahli
farmasi.

Anda boleh melaporkan sebarang
kesan sampingan atau kesan adverse
ubat kepada Pusat Pemantauan Kesan
Advers Ubat Kebangsaan melalui
laman web npra.gov.my
(Consumers — Reporting Side Effects
to Medicines (ConSERF) or Vaccine
(AEFI)).

Cara penyimpanan dan pelupusan
Pharmaniaga Cetirizine
-Penyimpanan

Pastikan semua ubat tidak dapat
dilihat dan dicapai oleh kanakkanak.

Jangan ambil ubat ini sekiranya

telah melewati tarikh tamat tempoh
yang dicetak pada bungkusannya.
Simpan di tempat yang bersuhu
Bawah 30°C. Ubat ini tidak
memerlukan sebarang keadaan
penyimpanan khusus yang lain.

-Pelupusan
Ubat tidak harus dilupuskan

melalui air buangan atau sisa isi
rumah. Dapatkan maklumat
daripada ahli farmasi anda
mengenai cara yang betul untuk
melupuskan ubat yang tidak
diperlukan lagi. Langkah-langkah
ini dapat membantu melindungi
alam sekitar.

Maklumat lanjut

-Rupa dan warna produk
Pharmaniaga Cetirizine Tablet

10 mg

Tablet putih berbentuk bujur yang
bersalut, rata pada satu sisi dan
garisan belahan pada sisi sebelah lagi.

Pharmaniaga  Cetirizine  Oral
Solution 0.1% w/v
Larutan jernih tanpa warna.

-Bahan-bahan kandungan:
Pharmaniaga Cetirizine Tablet 10

mg mengandungi Cetirizine
Diydrochloride 10 mg, Opadry White,
Magnesium Stearate, Povidone 30,
Starch, Lactose Monohydrate.

Pharmaniaga Cetirizine Oral
Solution 0.1% w/v mengandungi
Cetirizine Hydrochloride 1.0 mg,
Glycerin, Propylene Glycol,
Sodium Acetate, Sucrose, Methyl
Paraben, Propyl Paraben, Grape

Flavour, Purified Water, Citric
Acid, Banana Flavour.

-Nombor MAL :

Pharmaniaga Cetirizine Tablet
10mg

MAL20020882AZ

Pharmaniaga  Cetirizine  Oral
Solution 0.1 % wi/v
MAL20020881AZ

Pengilang:

Pharmaniaga Manufacturing Berhad
(198001006232),

No. 11A, Jalan P/1,

Kawasan Perusahaan Bangi,

43650 Bandar Baru Bangi,

Selangor Darul Ehsan,

Malaysia.

Pemegang Pendaftaran Produk:
Pharmaniaga Manufacturing Berhad
(198001006232),

No. 11A, Jalan P/1,

Kawasan Perusahaan Bangi,

43650 Bandar Baru Bangi,

Selangor Darul Ehsan,

Malaysia.

Tarikh kemaskini RiIMUP:
25/05/2022

Nombor siri
NPRA (R2/1)220107/820




